
avfall

Í morgin hósdagin HITalaglufttrýstið

Petur Skeel 
Jacobsen 
greiðir frá 
um veðrið

mikudagin

VESTFALLSKYRRINDI
28. september	 Mánin næstur jørðini
4. oktober	 Fyrra kvarter
12. oktober	 Fullmáni
15. oktober	 Mánin longst frá jørðini

Suðuroyar-/
Vágafirði

Skúvoyar-/
Skopunarfirði

Hestfirði/
Sundalagnum

Vestmanna-
sundi

Mykines-
firði

Nólsoyar-
firði

2 fj. í LS úr
Mjóvanesi

Leirvíksfirði/
Haraldssundi

Kalsoyar-/
Svínoyarfirði

Hvanna-
sundi

Fugloyar-
firði

Dagur fp. sp. fp. sp. fp. sp. fp. sp. fp. sp. fp. sp. fp. sp. fp. sp. fp. sp. fp. sp. fp. sp.

Stívt andøvsgul upp í 
hvassan vind av útnyrðingi, 
um kvøldið minni vindur av 
norði. Sólglottar, men eisini 
okkurt ælið. Hitin millum 5 
og 8 stig.

Fleyr til gul av ymsum 
ættum, turt og sólglottarUm 
kvøldið frískar hann vindin 
av suðri og framvegis turt. 
Hitin millum 9 og 12 stig.

Stívt andøvsgul upp í 
hvassan vind av suðri og 
útsynningi og regn as og á. 
Hitin millum 9 og 12 stig.

Veðrið fríggjadagin og 
leygardagin:
Stívt andøvsgul upp í 
hvassan vind av útsynningi 
og ælingur, men onkur 
sólglotti. Hitin millum 9 og 
12 stig, men leygardagin 
kaldari.

10. okt.	 06:08	 18:27	 05:08	 17:27	 05:23	 17:42	 08:08	 20:27	 09:08	 21:27	 04:23	 16:42	 03:23	 15:42	 06:23	 18:42	 07:23	 19:42	 05:53	 18:12	 07:08	 19:27
11. okt.	 06:46	 19:07	 05:46	 18:07	 06:01	 18:22	 08:46	 21:07	 09:46	 22:07	 05:01	 17:22	 04:01	 16:22	 07:01	 19:22	 08:01	 20:22	 06:31	 18:52	 07:46	 20:07
12. okt.	 07:28	 19:46	 06:28	 18:46	 06:43	 19:01	 09:28	 21:46	 10:28	 22:46	 05:43	 18:01	 04:43	 17:01	 07:43	 20:01	 08:43	 21:01	 07:13	 19:31	 08:28	 20:46
13. okt.	 08:05	 20:24	 07:05	 19:24	 07:20	 19:39	 10:05	 22:24	 11:05	 23:24	 06:20	 18:39	 05:20	 17:39	 08:20	 20:39	 09:20	 21:39	 07:50	 20:09	 09:05	 21:24
14. okt.	 08:44	 21:04	 07:44	 20:04	 07:59	 20:19	 10:44	 23:04	 11:44	 -	 06:59	 19:19	 05:59	 18:19	 08:59	 21:19	 09:59	 22:19	 08:29	 20:49	 09:44	 22:04

52mm
higartil

Miðal: 155 mm

Miðal:
8,6°

Síðstu nátt:
Eitt lágtrýst, 984 hPa. – ex ódnin “PHILIPPA”  á 
42N-40V, fer í landnyrðing og dýpist.

Komandi nátt:
Brúgvalagið norðanfyri Føroyar fer í landsynning og 
hevur kaldari veður við sær.      

5/8 °C

Smáir hav-
gøltar á 
Havsbrún
Systirskipini, 

Father Mckee 

og Brendelen, úr 

Írlandi landaðu 

umleið 2000 

tons av havgølti 

til Havsbrún í 

Fuglafirði í síðstu 

viku. Hetta er ikki 

fyrstu ferð, at hesi 

skip hava landað 

hetta fiskaslag í 

Føroyum. Tað hava 

tey nógvar ferðir 

gjørt áður

Men hvat er ein havgøltur?
Fyri nøkrum árum síðan 

tók Havsbrún ímóti fyrstu 
nøgdunum av hesum 
“nýggja” fiskaslagi, sum á 
enskum kallast boarfish. 
Føroyska navnið er 
havgøltur. 

Tað var nótaskipið 
Christian í Grótinum, sum 
fekk hesar fiskarnar, tá teir 
royndu eftir rossamakreli 
í Ensku Kanalini. Tá hevði 
nótaskipið eina íblanding 
av havgølti, sum teir 
landaðu í Fuglafirði.

Okkurt árið hevur 
Havsbrún keypt nøkur 
túsund tons av havgølti, 
og tað eru hesi írsku 
systirskipini, Father McKee 
og Brendelen, sum eru 
grundarlagið undir hesi 
ráfiskatilgongd. Skipini 
plaga at royna á leiðunum 
sunnanfyri Írland og niðri 
móti Ensku Kanalini. 

Havgøltur er smáur 
fiskur. Er slagið gott, 
liggur støddin millum 10 
og 13 cm., men er fiskurin 
smáur, er longdin einar 
5-6 cm. Fiskurin minnir 
um kongafisk í skræðuni; 
hann er nakað hvassur, 
og tí er hann eisini ringur 
at fáa upp úr skipinum. 
Neyðugt er at brúka nógv 
vatn, tá havgøltur verður 
landaður.	

Mesti 
hiti máldur
12,9°

Minsti
hiti máldur
1,5°

Vilmund Jacobsen

Ætlanin er at byggja eina 
nútímans fimleikarhøll, sum 
umframt at hýsa øllum van­
ligum fimleiki, eisini eggj­
ar øðrum at verða virkin í 
nýggjum kørmum. Høllin 
verður bygd soleiðis, at hon 
eisini gevur rúm fyri alter­
nativum virksemi til rørslu, 
javnvág, spæl og annað. Í 
høllini verður eisini opið 
spæliøki, sum kann brúkast 
til nógv ymisk endamál, tá 
ræður um eitt sunt og virkið 
lív. Fimleikarhøllin verður 
soleiðis ein miðdepil fyri 
borgararnar í kommununi.

Úr Runavíkar kommunu 
verður sagt, at høllin eisini 
skal kunna brúkast til størri 
tiltøk, eitt nú ráðstevnur, 
stórar framsýningar og ann­

að. Hon skal eisini kunna 
knýtast saman við verandi 
ítróttarhøll, soleiðis at báðar 
hallirnar kunnu brúkast 
saman.

Eftir eina tilgongd, har 
brúkarar eru hoyrdir, er nú 
komið so langt áleiðis, at 
byggiskráin er góðkend av 
býráðnum.

- Hví býráðið hevur rað­
fest eina fimleikarhøll 
ovarliga, kemst av, at ítrótt­
ararlívið í kommununi er 
ógvuliga virkið, og hevur 
fimleikurin havt sera vána­
ligar karmar at húsast undir.  
Fótbólturin og hondbóltur­
in koma eisini at fáa betri 
umstøður í nýggja bygn­
inginum. Umframt at skapa 
nútímans karmar til fim­
leikin, ynskti býráðið harum­
framt at skapa nakað meira, 

soleiðis at allir borgarar í 
kommununi kunnu fáa gleði 
av høllini, sigur Magnus 
Rasmussen, borgarstjóri. 

Borgartjórin leggur aftrat, 
at nýggja høllin skal eggja og 
bjóða inn til, at annar aktivi­
tetur eisini verður ein náttúr­
ligur partur av virkseminum.

Jastrid Weihe, forkvinna í 
Støkk, hevur saman við lim­
um úr Støkk, NSÍ og Tjaldur, 
sitið í bygginevndini, har tey 
hava greinað, hvat høllin skal 
kunna brúkast til.

- Hetta sær út til at verða 
ein ógvuliga spennandi verk­
ætlan, sum kemur at verða 

eitt stórt framstig fyri ítrótt­
in í kommuni, sigur Jastrid 
Weihe.

Ætlanin er, at nýggja 
fimleikarhøllin skal standa 
liðug og klár at taka í nýtslu 
á heysti í 2013.

vilmund@sosialurin.fo

Runavík fær 
fimleikarhøll
Fyrr í summar samtykti býráðið í Runavíkar kommunu at fara undir at fyrireika 
bygging av fimleikarhøll í Runavík. Ætlanin er nú komin so langt ávegis, at arbeiðið 
er bjóðað út og hava fimm heildarveitarar bjóðað seg fram til at byggja høllina

Á myndini sæst, hvar nýggja fimleikarhøllin 
í Runavík skal byggjast - millum 
fótbóltsvøllin og ítróttarhøllina 
Mynd: Vilmund Jacobsen


